
				এই পাতাটির মুদ্রণ সংশোধন করা প্রয়োজন। 
যাহতে পারে। এই থিওরি হইতেই এক শ্ৰেণীর তন্ত্ৰে কামাজ আরাধনার পদ্ধতি নির্দিষ্ট হইয়াছে। সে সাধনা অতি কঠোর, অতি হুরারাধ্য। শিব বলিয়াছেন যে, “হে দেবি, তোমার মত নারী এবং আমার মতন পুরুষ হইলেই এই খেলা খেলিতে পারে। বরং ফণী ধারিয়া বিষ ভক্ষণ করা সহজ, বরং সিংহ শান্দুলের সহিত যুদ্ধ করা সহজ, কিন্তু লতাসাধনা অতি কঠিন, অতি কঠোর। যে পুরুষের নারীরূপ দেখিয়া কামমোহ উৎপন্ন হইতে পারে, যে রতিজন্ত সুখাস্বাদে বিভোর হয়, সে যেন এমন কাজ না করে।” এই সাবধানবাণী উচ্চারণ করিয়া শিব। আবার বলিতেছেন-সমস্ত জগৎকে স্ত্রীময় ভাবিতে হইবে । শক্তিই শিব, শিবই শক্তি-এই সমস্ত জগৎই শক্তির স্বরূপ । যিনি এই নিখিল জগৎ শক্তিরূপে দর্শন করিতে না পারেন, তিনি যেন এ সাধনায় প্ৰবৃত্ত না হন । শ্ৰীক্রমে, কুলার্ণব প্ৰভৃতি তন্ত্রশাস্ত্রে শিব বার বার বলিয়াছেন SDS DDBD DBBDBKS DBB DD DBDDDB BDBB D BLBL DBBDBDD BDB ব্ৰাহ্মণ গোদুগ্ধ, ক্ষত্ৰিয় মধু, বৈশ্য ইক্ষুর রস বহিরঙ্গের পূজায় দান করিবে। কেবল শবরাদি শূদ্র ও অস্ত্যজজাতীয় সাধকগণ সুরা বা মদ্য ব্যবহার করিবে। আসল কথা, দেহস্থ যে শক্তির উন্মেষ সাধন জন্য সুরা পান করা হয়, তাহা যদি অন্য কোন উপায়ে ঘটাইতে পারা যায়, তাহা হইলে সুরা পান না করাই ভাল। ব্ৰাহ্মণ সাধকও যদি সুরার সাহায্য ব্যতীত দেহের শক্তিবিশেষের জাগরণ ঘটাইতে না পারেন, তাহা হইলে গুরু আদেশ করিলে, অবস্থা অনুসারে ব্ৰাহ্মণেও সুরা পান করিবে। কিন্তু দেহতত্ত্বের সাধনায় ষটুচক্ৰভেদের ব্যাপারে তন্ত্রে দেহস্থ শোণিতকেই সুরা বলা হয়। তন্ত্রে স্পষ্টই বার বার বলা হইয়াছে যে, যে ব্যক্তি কোন প্রয়োজন সিদ্ধির জন্য, কামবশতঃ, স্ত্রীবিশেষের রূপে মুগ্ধ হইয়া এই সাধনা করিবে, তাহার মহারেীরবে পতন হইবে। তন্ত্র বহু স্থানে বলিয়াছেন যে, মানস পূজাই সকল পূজার সার, যাঁটুচক্ৰভেদ সকল সাধনার সার। মানস পূজাপদ্ধতিরই ক্রম বাহুল্যভাবে নানা তন্ত্রে লিখিত ; বাহ পূজার উপচার ও পদ্ধতির কথা যে নাই, তাহা নহে। তন্ত্ৰ স্পষ্টই বলিয়াছেন যে, গৃহস্থ কৃতদার হইলেও তন্ত্রসাধনা করিবে, পরন্তু তেমন গৃহস্থ বিষয়ী না হয়, অর্থ উপার্জনের জন্য চেষ্টা না করে, সমাজের দৃশ জনের সহিত বৈষয়িক সম্বন্ধ না রাখে। তাহাদের স্ত্রীপুরুষ সন্ন্যাসী সন্ন্যাসিনীর মতনই থাকিবো। পক্ষান্তরে জ্ঞানার্ণব তন্ত্রে লিখিত হইয়াছে যে শিবশক্তির যোগই প্ৰধান যোগ। সে শিবশক্তির যোগ যটি চক্ৰভেদের পদ্ধতি হিসাবে সাধকের

